
MØTEBOK 
 

Styre, råd, utval                               Møtestad                             Møtedato                      Frå – til  
Villreinnemnda for     Norsk villreinsenter, Hjerkinn    27.10.2020                 kl 08.30 - 12.30               
Sogn og Fjordane                                             

 
 

Til stades på møtet 
Medlemmer, villreinnemnda for Sogn og Fjordane: Arne J Hauge, Luster, Ola Bjarne Hovland, 
Årdal, Stein Vidar Nemnet, Lærdal, Gunnvor Sunde, Gloppen, Liv Løken, Sunnfjord, Kjell Kristian 
Carlsen, Askvoll og Ellen Hilde Hauge, Stryn. 
  
Andre: Siri Wølneberg Bøthun (sekretær)  

 

Fråfall 
 
 
 

 

Handsama saker 
Haustmøte 2020 (H-20) sak 1 – 5, Det kom til ei sak under Ymse (sak 7). 
2 vedlegg: oppsummeringstabellar for villreinjakta i 2020, økonomistatus pr. okt. 20  

 
 

Underskrift 
Møteboka er send ut for godkjenning til medlemmane som deltok i møtet med ei veke frist for kommentar. Møteboka er 
godkjend 16.11.20 jfr. elektronisk korrespondanse  
 
 
For medlemmane 

 
Siri Wølneberg Bøthun 
sekretær 

 
 
 

Utskrifter 
Utskrift av møtereferatet sendt til: 

Fylkesmannen i Vestland, Villreinutvala for Vest-Jotunheimen, Lærdal/Årdal, Svartebotn, Førdefjella 
og Sunnfjord, Miljødirektoratet, Verneområdestyret for Jotunheimen nasjonalpark, Verneområdestyret 
for Naustdal-Gjengedal landskapsvernområde, Verneområdestyret for Jostedalsbreen nasjonalpark, 
Villrein.no    

 
 

 
  

Hermund Mjelstad (Fylkesmannen i Vestland)  

Det vart halde haustmøte i villreinnemnda for Sogn og Fjordane 27. oktober på Norsk villreinsenter på 
Hjerkinn. Møtet vart halde som eit lunsj-til-lunsj-møte 26. – 27. oktober, der nemnda fekk fagleg påfyll 
første dagen. Me fekk då ei spanande omvising utandørs, i visingssenteret med Fjellportalen, samt 
fagforedrag frå tilsette ved villreinsenteret den 26.11. Tema for omvising og foredrag var Formidling, 
Menneskeleg forstyrring, Genetikk og Kvalitetsnormen for villrein. 
 
Sjølve haustmøtet vart halde den 27.10. Leiar Arne J Huge opna møtet. Han var særs nøgd med den 
lærerike dagen i forkant. 
 
 

Sak H-20- 1 Godkjenning av innkalling og saksliste, val av møteleiar 
 
Innkalling og saksliste vart godkjent, det kom inn ein sak under Ymse; vidareføring av arbeidet med 
informasjonstavler med ny arbeidsgruppe. 
 
Arne J Hauge vart vald til møteleiar. 
 

 
Orienteringssaker: 
 
Sak H-20- 2 Oppdateringar frå villreinområda; oppsummering av jakta hausten 2020, 

status i villreinstammene, forvaltingsutfordringar  
 
Saka vart innleia ved å presentere ein tabell med fellingsstatistikk for alle villreinområda. 
Rapporteringa frå Vest-Jotunheimen var mangelfull og frå Førdefjella var det ikkje rapportert i det 
heile. Utvalsleiar i Vest-Jotunheimen sende eit oversyn over fellingar, for innkomne valdrapportar (dei 
fleste, ikkje alle), om morgonen møtedagen. Tabellen, oppdatert pr. 31.10, fylgjer vedlagt. Nokre 
vald/villreinområde har problem med å få inn kontrollkorta frå jeger etter jakt. Dette er eit 
tilbakevendande problem som treng oppfylging.  
 
Nemnda merkar seg at det manglar CWD-prøver frå fleire felte, vaksne dyr i både Svartebotnen, 
Førdefjella og Vest-Jotunheimen. Det bør gjerast tiltak for å få alle til å sende inn prøver frå felt dyr. 
 
Svartebotnen  
Svartebotnen ga oppdateringar til nemnda med tanke på haustmøtet ved å ta kontakt på telefon 
22.10. Sekretær refererte til samtalen slik: 
 
Svartebotnen har gjennomført ei god jakt, med 100% felling. Vektene er gode, det er felt 4 kalvar med 
ei snittvekt på 22,5 kg., i intervallet 25 – 21 kg. I sommar vart det tald 30 simler og 20 kalv. 
 
Etter jakt er det tald 66 dyr i området. Med naturleg avgang gjennom vinteren er då stamma tilnærma 
på bestandsmålet (60 dyr i vinterstamme). Struktur etter jakt er slik: 
 
 
 
 
 
 
 
 
 
 
Villreinutvalet har pr. dato ingen saker eller tema som treng særskilt oppfølging frå forvaltinga. 
 
Lærdal-Årdal  
Nemndsmedlem frå Årdal, Ole Bjarne Hovland, synte ein presentasjon om Lærdal-Årdal 
villreinområde. Han ga den nye villreinnemnda litt historikk frå området, i denne «unge stamma». 
 

  Tal prosent 

Simle 27 40,9 

Bukk 3,5 år+ 17 25,8 

Ungbukk 8 12,1 

kalv 14 21,2 

Totalt 66 100 

Ein har dei seinare åra hatt utfordringar med plutselege fall i stamma. Ein har ikkje funne nokon årsak 
til dette, og det er ikkje funne kadaver eller beinrestar. Migrasjon kan være ei forklaring, men heller 
ikkje her er det funne prov, t.d. ved oppdaging av villrein på uventa stader i fjella i nærleiken.  
 
Ein annan utfordring villreinutvalet har er at det tid om anna kjem inn tamrein i leveområdet for villrein. 
Dei siste åra har dette vorte oftare, og ein finn einskilde merkte dyr i flokken under jakt. Ein freistar å 
betre dialogen mellom tamreinlaga og villreinutvalet. Tamreinbeitene er avgrensa i vest ved E16 og Fv 
53. Det er i år sett opp eit gjerde langs vegen i grensene mot villreinområdet. Villreinutvalet har 
observert gjerdet, og har trekt slutninga at det er gjort av tamreinlag(a) for å forebygge kryssing av 
vegen. 
 
Bestandstal: 
Vinterteljing 18.02.2020: 165 dyr i hovedflokken + 19 bukk v Berdalsdammen= 184 dyr. 
Kalveteljing i sommar: 40% kalv pr S/U. 
Forsøk på strukturtelling 14. oktober synte 10 større bukker, ca. 60 kalver. Ein fekk ikkje gode nok 
bilete til å skilje mellom simler og ung bukk. 
Det er tald 174 dyr i flokken etter jakt. Med det er det sakna ein del dyr (burde vore kring 210 dyr jfr. 
talla over). 
 
Området vart tildelt 15 frie løyver og 5 kalv. Det vart felt 12 voksenbukk og 2 kalv. Ein bukk er teke ut 
som fallvilt, den var sjuk og hadde betennelser i kroppen. Med det fekk ein totalt 13 CWD-prøver frå 
området no i haust. 
 
Vekter: 
Vaksen bukk: snitt 61 kg., maks 90 kg. min 50 kg. 
Kalvene vog hhv. 15 kg. og 22 kg. CWD-prøver: 13. Største forvaltingsmessige utfordring er tamrein 
som kommer inn i området. 
Obs Lærdal-Årdal – en voksen felling er fallvilt. 
 
Vest-Jotunheimen 
Sekretær fortalde litt om villreinområdet og utfordringane ein har hatt med bestandsnedgangar og 
lange periodar med oppattbygging. Det vart synt kart frå kartlegging av områdebruk og peika på 
mangelen på dyr i austleg del. Det er vanskeleg for dyra å kome inn i området, då dei må krysse 
område med høg ferdsel. 
 
Det vart ein god fellingsprosent for området. Ein har ikkje sikre bestandstal, det er ikkje gjennomført 
teljingar i 2020. 
 
Førdefjella 
Det mangla fellingsrapport frå området på møtedatoen. Merknad: Rapport er komen inn før utgangen 
av oktober, det er felt dyr på 8 av 12 løyver, sjå vedlagt oversikt.  
 
Sunnfjord 
Det vart referert frå årsmeldinga til Sunnfjord villreinområde frå 2019. Bestanden er under målet i alle 
delområde. Det er observert utveksling av bukk mellom indre og midtre delområde, noko som er 
positivt. 
 
Nemndsmedlemmane ynskte å verte kopla med dei utvala som finst i eigen kommune. Sekertær 
sender ei orientering til utvala om kven som er nemndsmedlemar frå deira kommunar og oppmoder 
om å invitere dei til årsmøta sine. 
 

 
Sak H-20- 3 Orienteringar 
 

i) Økonomistatus 
Oversikt over brukte midlar pr. dato, og forventa kostander i samband med haustmøtet vart synt på 
skjerm. Det er ut til at nemnda vil gå omtrent i 0. Nemnda tok orienteringa til vitande. 
 

ii) Nyhende, råd og utval, status i viktige saker, sjukdom 

Dei siste nyhende om CWD vart lagt fram. Funnet på Hardangervidda understrekar kor viktig det er å 
halde fram med prøvetaking i alle villreinområde. 
 
Det vart orientert om prosjekt med kartlegging av vinterbeite i Vest-Jotunheimen. Feltarbeid er 
gjennomført i år, kart over lokalitetane vart lagt fram. Kartlegginga er ein del av eit NINA-prosjekt der  
ein vil berekne lavbeite i alle villreinområde ved hjelp av satelittbilete. Kunnskapen skal være ein del 
av grunnlaget for vurderingar etter Kvalitetsnormen for villrein.  
 
Nyhende om saker der nemnda er/har vore involvert 

• NVE-synfaring for fornying av konsesjon i Fortun-Grandfaste er utsett pga korona. 

• Dei fleste av høyringane i nemnda i 2020 er motorferdselsaker. I Naustdal-Gjengedal 
landskapsvernområde (Førdefjella) er det gjeve fornya løyve til løypekøyring, men 
villreinnemnda er lytta til når det gjeld avgrensing av kor langt inn i området løypa vil gå, og i 
høve til tidsperiode for køyring. 

• Ein har framleis utfordringar med tamrein som kjem inn i beiteområda til villrein, særleg i 
Lærdal-Årdal, dels i Vest-Jotunheimen. 

• Kvalitetsnorm for villrein; Lærdal-Årdal og Vest.-Jotunheimen er inviterte til kurs om 
strukturteljing ved NVS-nord. Kvalitetsnormen var elles eit av tema som vart teke fram i 
fagdagen villreinnemnda fekk 26.11 ved villreinsenteret. 

 
 
 
Saker for handsaming: 
 
Sak H-20- 4 Drøftingssak: Handsaming av motorferdselsaker i villreinområda. 
 
Saka vart innleia med ei oppsummering av tidlegare arbeid i nemnda om tema. 
Ei høyringssak med to nyleg innkomne søknadar på helikopterløyver vart lagt fram som døme, dette 
var høyringssak 7-sf/20. Det låg lite konflikt i dei to omsøkte turane. 
 
Moment som kom fram i drøftinga:  
Medlemmar opplever at det generelt er låg kunnskap om villrein og villreinområda kringom i 
kommunane. Det er trong for å være meir aktiv med informasjon. Det vart orientert om eit dialogmøte 
for Naustdal-Gjengedal i 2015, dette byrjar å verte lenge sidan, og ein har truleg hatt 
personutskiftingar i mange viktige roller. 
 
Det viktigaste er at ulike sakshandsamarane har ei lik oppfatning av problematikken. Villreinnemnda 
må passe seg for å være bastant avvisande, men syne fornuft i råda som vert gjeve. Det å styre 
ferdsel til andre steder blir viktig. 
 
Vedtak: 
Sekretær skal setje opp et fagnotat som ei støtte til sakshandsamarar i høve til villrein. Notatet skal 
informere om villreinområda, ulik sårbarheit i dei ulike årstidene og ulike delar av leveområdet  med 
tanke på årstider og områder. Det skal gå fram kva for saker nemnda ynskjer å få høve til å gje uttale 
til, og kva som bør reknast som ordinære saker der innhenting av uttale gjev unødvendig byråkrati. 
Notatet skal sendast som framlegg til nemnda før utsending til sakshandsamarar i kommunane. 

 
 

Sak H-20- 5 Ymse, saker frå medlemmane, evt. høyringar innkome etter utsending av 
innkallinga.  

 
Nemnda har utarbeidd informasjonsplakatar for to villreinområde (Sunnfjord og Førdefjella). Me bør no 
gå i gang med dei to neste (Lærdal-Årdal og Svartebotnen) (mrk. Villreinutvalet har sett opp slike 
plakatar i Vest-Jotunheimen. Desse er nytta som mal). I Oppstartsmøtet på Dombås vart det peika ut 
nytt arbeidsutval for informasjon, beståande av leiar og representantar frå områda Lærdal-Årdal og 
Svartebotnen. 
 
Fylgjande vart bestemt: 
Leiar skal kalle saman arbeidsgruppa til eit første møte rett over nyår. 

Sekretær skal sende plakaten frå Førdefjella til arbeidsgruppemedlemmene som døme. Ho skal og 
sende dei ei oppsummering frå arbeidsmøtet i nemnda der det vart peikt ut lokaliseringar til 
informasjonsplakatar.   
 

 
12.11.2020 
Siri Wølneberg Bøthun (ref.) 


